
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাতারাতি




 চাটুজ্যে। তা হ’লে ছেলের খোঁজ পেয়েছ? দুর্গা দুর্গতিনাশিনী।

 চরণ। বকাটে মিথ্যুক ছুঁচো!

 চাটুজ্যে। বিপত্তৌ মধুসুদনম্, ভগবান রক্ষা করেছেন।

 চরণ। ব্যাটা আমার লেখাপড়া শিখছেন!

 বংশলোচন। চরণবাবু, একটু শান্ত হ’ন।

 চাটুজ্যে। আরে রাগ পরে ক’রো এখন। খবর কি আগে বল।


 চরণ। খবর আমার মাথা। এখন কলেজ বন্ধ, গুড ফ্রাইডের ছুটি, কার্তিক ক-দিন আমার কাছেই ছিল, আমরাও নিশ্চিন্ত, মজিলপুরে তো আর ছেলেধরার উপদ্রব নেই। কাল সকালে বললে ফিলসফির খান-দুই বই বাঁটলোর কাছে রয়েছে, কলকাতায় গিয়ে নিয়ে আসি। আমি বললুম যাবি আর আসবি, দুপুরের গাড়িতে ফিরে আসা চাই। বেলা শেষ হয়ে গেল কিন্তু কাত্তিক ফিরল না, রাত্রি কাবার হ’ল তবু ছেলের খবর নেই। তার মা কান্নাকাটি শুরু করলেন, কারণ পরশু নাকি কলকাতায় তেষট্টিটা ছেলে চুরি গেছে। অগত্যা তোমায় একটা জরুরী তার করে দিলুম, তারপর বিকেলের গাড়িতে চ’লে এলুম। প্রথমেই গেলুম বাঁটলোদের ওখানে। তার ছোট ভাই শাঁটলো বললে—বাঁটলো আর কাত্তিক কজন বন্ধুর সঙ্গে

		 এই পাতা শেষ সম্পাদিত হয়েছে ১৪:২৪টার সময়, ৯ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

